ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ 2010 թվականի պետական բյուջեի «Առողջապահություն» բաժնի առանձին ծրագրերում առաջարկվող վերաբաշխումների վերաբերյալ
ա/ ՀՀ 2010 թվականի պետական բյուջեի «Առողջապահություն» բաժնի առանձին ծրագրերում կանխատեսվում են շուրջ 38.4 մլն դրամի տնտեսումներ, մասնավորապես. 
1. «Նեղ մասնագիտացված բժշկական օգնության ծառայություններ» ծրագրի շրջանակներում գոյացած 25.0 մլն դրամի տնտեսումը պայմանավորված են տարածաշրջանային պոլիկլինիկաներում նեղ մասնագետների բացակայությամբ, ոչ տվյալ մասնագետի որակավորում ունեցող մասնագետների փոխարինմամբ և/կամ մասնագետների համատեղությամբ, որոնց պայմաններում փոխհատուցումը իրականացվել է այդ ծառայության համար նախատեսված գումարների 80% չափով:

2. ՀՀ ԱՆ պետական հիգիենիկ հակահամաճարակային տեսչության ենթակայության  «Փորձագիտական կենտրոն» ՊՈԱԿ-ների կողմից 2010թ. բյուջետային հայտով նախատեսված «Հիգիենիկ և հակահամաճարակային փորձագիտական միջոցառումների իրականացման ծառայությունների «Մանրէաբանական հետազոտություններ» տողի 1-ին կետով նախատեսված «Խմելու ջուր, բաց ջրամբարների ջուր, սննդային հումք և սննդամթերք, սննդի հետ շփվող արտադրանք, օծանելիքային դիմահարդարման և հարդարման միջոցներ, դեղորայք և այլն» 163325 մանրէաբանական հետազոտությունների փոխարեն նախատեսվում է կատարել 144650-ը հաշվի առնելով, որ ՀՀ կառավարության 29.05.2009թ. N 594-Ա որոշմամբ 2008թ. արդյունքներով մինչև 70 մլն դրամ շրջանառություն (ներառյալ ԱԱՀ) ունեցած տնտեսվարող սուբյեկտների մոտ ստուգումների իրականացումը 2009թ. հունիսի 1-ից կասեցվել է, հետևապես պակասել է ստուգվող կազմակերպությունների և ստուգումները, զուգորդող անհրաժեշտ լաբորատոր հետազոտությունների քանակները: Արդյունքում «Հիգիենիկ և հակահամաճարակային փորձագիտական ծառայություններ» ծրագրի շրջանակներում առաջացել է մոտ 13.4 մլն դրամի տնտեսում:
Առաջարկում ենք կանխատեսվող թերակատարումների չափով նվազեցումներ կատարել ՀՀ 2010 թվականի պետական բյուջեի նշված ծրագրերում:  

բ/ Վերջին տարիներին հաճախացել է մարզերից դիմող հեմոդիալիզով հիվանդների քանակը: Առավել ծանր վիճակ է ստեղծվել Արմավիրի, Տավուշի և Գեղարքունիքի մարզերում: Վերոհիշյալ մարզերից հիվանդների ամսեկան միջինը 15 անգամ Երևան գալ գնալը վատ է անդրադառնում նրանց թե առողջական, թե  ընտանիքների ֆինանսական վիճակի վրա: 
Հիվանդների հեմոդիալիզը տեղերում կազմակերպելու նպատակով ՀՀ առողջապահության նախարարությունը ձեռնամուխ է Արմավիրի բժշկական կենտրոն և Նոյեմբերյանի բժշկական կենտրոն ՓԲԸ-ների համար ժամանակակից հեմոդիալիզի մեքենաներ ձեռք բերելուն: 

Համապատասխան սարքավորումների ձեռքբերման համար ՀՀ 2010 թվականի պետական բյուջեով նախատեսված միջոցներում առկա է շուրջ 38.4 մլն դրամի դիֆիցիտ, որն առաջարկում ենք փոխհատուցել ա/ կետում թվարկած թերակատարումների հաշվին: 

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ



    Հ. ՔՈՒՇԿՅԱՆ

